
				இப்பக்கம் மெய்ப்பு பார்க்கப்படவில்லை
οιο. Φι, σιδ95 σουιν வேலு 45.5

‘'சுமையையும் நேரத்தையும் பொறுத்துக் கூலி கொடுக்க நேருமென்பது யாவரும் அறிந்ததே.

‘இரண்டு பெட்டிகளுக்குமேல் சேர்ந்து விடும்போது, கூடுதல் கூலி கேட்பதும் கொடுப்பதும் விபரீதமல்ல.

‘நெ. து. சு. வின் வீட்டுக்கு வாடகை வண்டியில் கோப்புப் பெட்டிகளை அனுப்பியது எந்த நாள்களில்?

‘அவர், பிற்பகலில், அலுவல் பற்றி வெளியில் கூட்டத்திற்குச் சென்று விட்டு, அங்கிருந்தபடியே வீடு திரும்ப நேரிட்ட நாள்களில் மட்டுமே.

‘மற்ற நாள்களில் அவரது காரிலேயே கோப்புப் பெட்டிகளைக் கொண்டு செல்வார். இதைக்கூடத் தெரிந்துகொள்ளாமல், கோடிக்கனக் கான ரூபாய்களை மான்யமாக வழங்கியதில் எவ்வித குறையும் காண முடியாத ஆற்றாமையில் கால் ரூபாய் ஆட்சேபனை எழுப்பியுள்ளது பொதுப் பணத்தைக் கண்காணிப்பதற்குச் சரியான முறையல்ல’ என்று மிகத் தெளிவாக எழுதினார்.

தலைமைக் கணக்குத் தணிக்கையர், இயக்குநரின் கடிதத்திற்கு உடனே பதில் எழுதினார்.

‘ரிக்ஷா வாடகை பற்றி ஆட்சேபனைக் குறிப்பு எழுதியது சரியல்ல.

‘அதை நீக்கிவிடாமல் நான் தணிக்கை அறிக்கையை

அனுப்பியதற்காக வருந்துகிறேன். இதை இத்துடன் விட்டு விடுவோம்’ எனறு பொருள்படும்படி எழுதினார்.

தம்மிடம் வேலை பார்க்கிறவர்களைப் பாதுகாக்கும் பொறுப்பும், அதற்கு வேண்டிய துணிவும் பெற்றிருந்த திரு டி. எஸ். ரெட்டி, திருமதி வெளிவாசன் போன்ற துறைத்தலைவர்கள் மேலவர்கள், ஒரு சிலராகவே ஆகிவிட்டதால் நாட்டு நிர்வாகத்தில் ஆங்காங்கே விரிசல்கள் கண்டு வருகின்றன.

முன்னோடிகளாக உற்சாகத்துடன் செயல்பட வேண்டிய அலுவலர்கள் தற்காப்பு உணர்ச்சி மட்டுமே உள்ளவர்களாக நலிந்து வருகிறார்கள்.

இந்தியா அரசியல் விடுதலை பெற்ற பிறகு சில ஆண்டுகள்வரை, விடுதலை நாளையும், குடியரசு நாளையும் கோலாகலமாகக் கொண்டாடுவது வழக்கம்.

